Skaidra Volūda
Dzīd, tralloj mežs
I akmiņs gavilej.
Tik skaidra volūda
Kai yudiņs olūtā,
Tik skaidrā olūtā.

Brīst rudzi teirumā
I grīze grīž. 
Tik skaidra volūda
Kai yudiņs olūtā, 
Tik skaidrā olūtā.

Klau, suneits rej, 
Guņs pōrtā sprakstej.
Tik skaidra volūda
Kai yudiņs olūtā,
Tik skaidrā olūtā. 

Ar myusim Tāvzeme
Tai runojās.
Tik skaidra volūda
Kai yudiņs olūtā, 
Tik skaidrā olūtā.

